
Hedrin* imerpalasoq inersimasuni meeqqanilu arfinilinnik qaammateqalereersimasuni kumannut eqqinullu    
nakorsaataavoq iluaqutaalluartoq. 

    Nakorsaat taanna nakorsamit allagartalerneqaqqaarnak ilaquttannik nakorsaanermut atorsinnaavat. 
Iluaqutaalluassappat peqqissaartumik atussavat.  

 

 Aallartitsinnak paasissutissiissutitut ilanngussaq una peqqissaartumik 
atuaruk. 
• Paasissutisiissut kingorna atorfissaqartilersinnaagakku toqqussavat 

• Paasissutissanik allanik siunnersorneqarnissamilluunniit atorfissaqartitsiguit nakorsaatilerisoq aperiuk  

• Matumani oqaatigineqanngikkaluanittaaq kingunerluuteqalissaguit nakorsaq nakorsaatilerisorluunniit 

oqaluuguk.  
 
NAKORSAATIT PUUAANNUT ILANNGUSSAMI MATUMANIIPPUT  

1. Hedrin® imerpalasoq sunaana qanorlu sunniuttarpa? 

2. Hedrin® imerpalasoq atulersinnagu 

3. Hedrin® imerpalasoq qanoq atorneqassava 

4. Kingunerluutaasinnaasut 

5. Hedrin® imerpalasup sumiitinnissaa 

6. Paasissutissat allat 

 
KUMAAT______________________________________________________________ 
 Niaqqup kumai utoqqaassusaat apeqqutaallutik assigiinngitsunik angissuseqarput. 1/2 mm-ip 3 mm-

illu akornanni angissuseqarsinnaappaut (uniffimmiit sesam-it naatsiaassartaattut atsigisinnaasarlutik) 

Niaqqup kumai takujuminaassinnaasarput. 

 Niaqqup kumai kassermut qanittumi aammik milluaallutik uumasuusarput. Tamanna kasserup 

ungillerneranik kuminnermillu kinguneqartarpoq.  

 Niaqqup kumai pissisinnaanngillat, timmisinnaanngillat nalussinnaanatillu taamaallaat niaqqut 

attuutsinnerisigut kumannik tunillatsittoqarsinnaavoq. Taamaammat meeqqat meeqqanillu qanimut 

attaveqartut kummakkajupput. Taamaammat ilaqutariit tamakkerlutik kummassimasinnaanerannik 

misissuiffiginissaat pingaaruteqarpoq.  

 Niaqqup kumai taamaallaat inunni uumasuupput, nutsanilu eqqiluitsuni ipertuunilu nassaassaasarlutik. 

 Kumak arnaviaq ullormut pingasut tallimallu akornanni ullut arfineq marluk qaangiunneranni  

tukertussanik eqqiliortarpoq. Siullermik nakorsartinnermiit kumaat tukertut ilanngunneqarnissaat 

qulakkeerniarlugu ullut arfineq marluk qaangiunneranni nakorsarteqqinnissaq pingaaruteqarpoq.  

 Kumak tukerpat eqqip puua -nutsanut ataasiakkaanut nippulluni - amiakkuussaaq. Eqqit puukui 

 ajoqusiisinnaanngivipput inussanillu imal. illaagutinik kumaajaatinik peerneqarsinnaallutik. 

1.       HEDRIN IMERPALASOQ SUNAANA QANORLU SUNNIUTEQARPA? 
Hedrin® imerpalasoq niaqqup kumaanut eqqinullu nakorsaatitut iluaqutaalluarpoq  

• Hedrin® imerpalasup kumaat toquttarpai. Hedrin® imerpalasup taama sunniuteqarnera pissutigalugu, kumaat 
nakorsaammut akiuussinnaassuseqalertanngimmata ernumassuteqarani pisariaqartitsineq naapertorlugu 
qanorluunniit akulikitsigisunik atorneqarsinnaavoq. 

• Hedrin® imerpalasoq sapigalinnut atorneqarsinnaasutut nalunaaqutsigaavoq taamaammallu tipigissaammik, 
 parabeninik sullinernullu toqunartunik akoqarani.  

2. HEDRIN IMERPALSOQ ATULERSINNAGU 

Hedrin® imerpalasoq atorneqassanngilaq: 

• Akuisa arlaat ataaseq arlalilluunniit saperaanni  

 Hedrin® imerpalsoq pillugu immikkut mianersorfissat:  

Mianersoqqussut: Hedrin® imerpalasoq nutsaniitillugu nutsat ikuallatitsisinnaasunit- pingaartumik innermit   
cigaretinillu ikumasunit ingalassimatinneqassapput. Nutsat nakorsaammik akullit innermik pallinneqarunik   
ikuallariaannaapput.  

• Imerneqassanngilaq 
• Amermut ajoqusersimasumut atorneqassanngilaq 
• Isit attornaveersaakkit. Isit  ajutoornikkut Hedrin® imerpalasumik attorneqarpata, imermik errortorneqassapput. 

 Isit ippinnarunnaanngippata nakorsiarit. 

Naartusut milutitsisullu: 

• Hedrin® imerpalasoq naartunermi milutitsinermilu atorneqarsinnaavoq  

 Meeqqat: 

• Meeqqat arfinillit inorlugit qaammatillit nakorsaq 

 isumaqatigiissuteqarfigeqqartinnagu nakorsarneqannginnisaat innassutaavoq.  

Angallannikkut sillimaniarneq maskiinanillu ingerlatsineq: 

• Hedrin® imerpalasoq biilersinnaanermut maskiinanillu ingerlatsisinnaanermut sunniuteqanngilaq.  

3. HEDRIN IMERPALASOQ QANOQ ATORNEQASSAVA 

• Hedrin® imerpalasoq inersimasunit meeqqaniillu arfinillinnik  

       qaammateqalereersimasunit atorneqarsinnaavoq  

Maluginiagassaq: 

•  Inoqutigiit arlaat niaqqumini uumasunik kumaqarpat inoqutigiit sinneri kumaqarnersut misissortariaqarput .    

       Inoqutigiit niaqqumikkut uumasunik kumallit tamarmik ataatsikkut kummajartariaqarput. 

• Hedrin® imerpalasoq imigassaanngilaq.  

 

Ilitsersuut 

• Tuitit allarummik assikkit 

• Hedrin® imerpalasoq nutsannut PANERTUNUT assigiimmik siaruaruk. Nutsavit kassippillu 
 tamakkerlutik Hedrin-imik imerpalasumik masatsernissaat qulakkeeruk. 

• Hedrin® imerpalasoq nutsat nagguiiniit isuinut assigiimmik siaruarlugu inussannik tagiartuuguk 

• Hedrin® imerpalasup nutsanut siaruarternerani nutsaniinneraniluunniit illaagut børstiluunniit 
atoqinagu. 

• Hedrin® imerpalasoq nal. ak. ataaseq nutsaniissaaq. Nutsanut panersaat atussanngilat 

• Nutsat ass. allarummik natsamilluunniit uffarnermi atortakkamik asserneqassanngillat  

• Nutsat quliummik nalinginnaasumik qulikkit, imermik kingunerluakkit panerserlugillu 

• Kumaajareernermi nutsat kumaajaammik illaarneqarnissaat pisariaqanngilaq  

• Hedrin-ip® imerpalasup ullut arfineq marluk qaangiunneranni -piffissap tamatuma iluani eqqit 
tukersimasinnaasut toqunniarlugit- tarnutigeqqinnissaa pingaaruteqarpoq. Taamaaliunngikkaanni 
kummaqqittoqarsinnaavoq.  

• 100 ml Hedrin® imerpalasoq tuit tikillugit takissusilinnik nujalinnut nakorsartinnernut marlunnut 
naammakkajuppoq.  

 

 

 
 
4.  KINGUNERLUUTAASINNAASUT  

• Hedrin-imik imerpalasumik atuinikkut kasseq qalipperninissinnaavoq ungillersinnaallunilu imal. isit 

eqqaat annikitsumik aappillersinnaallutik/qasillilaarsinnaallutik. Ammikkut aniorninikkuit 

sapigaqarnermulluunniit allanik ersiuteqalissaguit Hedrin-imik imerpalasumik nakorsarneq 

unitsissavat, ameq imermik qaqorsaaserlutit asassavat- nakorsiarlutillu. Qaqutigorsuaq dimeticon-imik 

atuinerup kingunerisaanik nutsat katagalaarnerat kingorna qaangiuteqqittoq takuneqarsimavoq. 

  
    Kingunerluuteqalissaguit nakorsaq nakorsaatilerisorluunniit oqaluuguk.  

5. HEDRIN-IP IMERPALASUP SUMIITINNISSAA 
• Meeqqat inorsillugit inissinneqassaaq 
• Puuminiitillugu 25 gradit C inorlugit kissassusilimmiitinneqassaaq 
• Atorneqarsinnaaneranut killiliussap puuani nalunaarsimasup kingorna atorneqassanngilaq  
• Hedrin imerpalasoq kuisooraanni quaaffiusinnaavoq  

 
6.      PAASISSUTISSAT ALLAT 
Hedrin imerpalasup akui: 
Hedrin imerpalasoq dimeticon 4% w/w-mik akoqarpoq. Dimeticon uumaatsulerineq atorlugu 
toqunartuliaanngilaq. 
Akui allat: 
Cyclometicon 5 
Cyclometicon 5 iluaqusersuutaavoq tarnussereernermi silaannannguulluni demeticon -imik kumannik 
toqutsissussamik qimatsisartoq. 
Isikkua: 
Hedrin imerpalasoq akimut ersitsuuvoq qalipaateqaranilu  
Hedrin imerpalasut 100 ml- ikkaarlugit poortugaapput  
Tunisassiortoq: 
Thornton & Ross Ireland Ltd. 
4045 Kingswood Campus 
Co. Duplin, Irland 
Danmarkimi tuniniaasoq: 
Norpharma A7S 
Frydenlundsvej 30 
DK-2950 Vedbæk 
 
Nakorsaatip puuanut ilanngullugu paasissutissiissut una suliarineqarpoq marts 2016 
 
Hedrin- Thornton & Ross Ltd-imut nalunaarsukkamik ilisarnaataavoq.  


